
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса Правительстволöн öткымын шуöмö вежсьöмъяс пыртöм  йылысь 

Коми Республикаса Правительство шуис:
1. Пыртны Коми Республикаса Правительстволöн öткымын шуöмö вежсьöмъяс содтöдын индöм серти.

2. Тайö шуöмыс вынсялö сiйöс кырымалан лунсянь.

Коми Республикаса Юралысь                                                           В.Торлопов

Сыктывкар

2009 вося июль 31 лун

228 №

Коми Республикаса Правительстволöн

2009 во июль 31 лунся 228 №-а шуöм дорö

 СОДТÖД

ВЕЖСЬÖМЪЯС, 

кутшöмъясöс лоö пыртöма  Коми Республикаса Правительстволöн öткымын шуöмö
1. «Коми Республикаса министерствояслысь да олöмö пöртысь власьт мукöд органлысь, Коми Республикаса Юралысьöн котыртöм государственнöй органъяслысь нормативнöй правовöй актъяс государственнöя пасйöм йылысь» Коми Республикаса Правительстволöн 2002 во декабр 9 лунся 201 №-а шуöмын:

1) 1 пунктын «Коми Республикаса Юралысьöн котыртöм» кывъяс вежны  «Коми Республикаса Юралысьöн котыртöм да нормативнöй правовöй регулируйтан правоа (водзö – Коми Республикаса Юралысьöн котыртöм Коми Республикаса государственнöй органъяс)» кывъясöн;

2) 3 пунктын «Россия Федерацияса олöмö пöртысь власьт федеральнöй мукöд органын» кывъяс вежны «олöмö пöртан власьт федеральнöй органъясын, а сiдзжö комиссияö (сöветъясö, уджалан группаясö да с.в.) быд пырысьöс вынсьöдан (вежан)» кывъясöн;

3) 4 пунктса медводдза абзацын «Коми Республикаса министерствояслысь да олöмö пöртысь власьт мукöд органлысь, Коми Республикаса Юралысьöн котыртöм Коми Республикаса государственнöй органъяслысь нормативнöй правовöй актъяс государственнöя пасъян пöрадок йылысь положение» кывъяс вежны «Коми Республикаса министерствояслысь да олöмö пöртысь власьт мукöд органлысь, Коми Республикаса Юралысьöн котыртöм да нормативнöй правовöй регулируйтан правоа Коми Республикаса государственнöй органъяслысь нормативнöй правовöй актъяс государственнöя пасйöм (водзö – Положение)» кывъясöн;

4) 5 пунктын «Коми Республикаса министерствояслысь да олöмö пöртысь власьт мукöд органлысь, Коми Республикаса Юралысьöн котыртöм государственнöй органъяслысь нормативнöй правовöй актъяс государственнöя пасъян пöрадок йылысь» кывъяссö киритны;

5) Коми Республикаса министерствояслысь да олöмö пöртысь власьт мукöд органлысь, Коми Республикаса Юралысьöн котыртöм Коми Республикаса государственнöй органъяслысь нормативнöй правовöй актъяс государственнöя пасйöм йылысь положениеын, мый вынсьöдöма шуöмöн (содтöд):

а) нимас содтыны «да нормативнöй правовöй регулируйтан правоа» кывъяс;

б) 1 пунктын «Коми Республикаса Юралысьöн котыртöм» кывъяс вежны  «Коми Республикаса Юралысьöн котыртöм да нормативнöй правовöй регулируйтан правоа (водзö – Коми Республикаса Юралысьöн котыртöм Коми Республикаса государственнöй органъяс)» кывъясöн;

в) 4 пунктö содтыны татшöм 3 да 4 подпунктъяс:

«3) Коми Республикаса Правительстволöн 2009 во февраль 12 лунся 24 №-а шуöмöн вынсьöдöм Государственнöй могъяс збыльмöдан (государственнöй услугаяс сетан) административнöй регламентъяс дасьтан да вынсьöдан пöрадок серти публичнöя видлалан да нуöдан бöртасъяс йылысь юöръяс;

4) коррупциялы паныд экспертиза нуöдан бöртасъяс йылысь юöръяс.»;

г) 6 пунктса мöд абзац гижны тадзи:

«Кык да унджык административнöй регламент вынсьöдысь нормативнöй правовöй акт серти, а сiдзжö ыджыд нормативнöй правовöй акт (30 лист бокысь унджык) серти государственнöй пасъян кадколастсö коланлун серти нюжöдö Коми Республикаса Юралысьлöн да Коми Республикаса Правительстволöн Администрацияса юрнуöдысь либö уполномочитöм морт 10 уджалан лунысь оз дырджык вылö.»;

д)  8 пункт гижны тадзи:

«8. Нормативнöй правовöй актсö бергöдö Коми Республикаса Юралысьлöн да Коми Республикаса Правительстволöн Администрация министерстволы (Коми Республикаса олöмö пöртысь власьт мукöд органлы, Коми Республикаса Юралысьöн котыртöм Коми Республикаса государственнöй органлы) государственнöя пасйытöг та дырйи:

а) министрлöн,  Коми Республикаса олöмö пöртысь власьт мукöд органлöн, Коми Республикаса Юралысьöн котыртöм Коми Республикаса государственнöй органлöн юрнуöдысьлöн, кодi сетiс нормативнöй правовöй актсö государственнöй пасйöм вылö либö сылысь могъяс олöмö пöртысь мортлöн гижöда шыöдчöм серти государственнöя пасйöм вылö урчитöм кадколастъяс серти;

б) кор торкöмаöсь тайö Положениелöн 3-5 пунктъясöн урчитöм государственнöй пасйöм вылö нормативнöй правовöй акт сетан пöрадокса корöмъяссö;

в) кор нормативнöй правовöй актлöн оформитöмыс оз лöсяв Коми Республикаса олöмö пöртысь власьт органъясын, Коми Республикаса Юралысьöн либö Коми Республикаса Правительствоöн котыртöм Коми Республикаса государственнöй органъясын делопроизводство кузя типöвöй инструкциялы, кутшöмöс вынсьöдöма Коми Республикаса Правительстволöн 2006 во август 18 лунся 201 №-а шуöмöн (водзö – Делопроизводство кузя типöвöй инструкция);

г) кор нормативнöй правовöй актсö оз ков государственнöя пасйыны;

д) кор нормативнöй правовöй актын торкöма роч кывлысь правилöяс.

Тайö пунктлöн «б», «в», «д» подпунктъясын пасйöм дырйи нормативнöй правовöй актсö бергöдöны государственнöй пасйöм вылö воан лунсянь 7 уджалан лунöн.» кывъяс;

е) 9 пункт «государственнöй пасйöм вылö сетöм,» кывъяс бöрын содтыны «, а сiдзжö Делопроизводство кузя типöвöй инструкциялöн корöмъяслы нормативнöй правовöй актлöн лöсявтöмлун» кывъяс;

ж) 11 пунктын «öткажитан помкаяс пасйöмöн» кывъяссö вежны «Коми Республикаса Юралысьлöн да Коми Республикаса Правительстволöн Администрацияса государственнöй пасйöмын öткажитöм йылысь тшöктöд содтöмöн государственнöй пасйöмын öткажитöм йылысь тшöктöд примитан лунсянь 3 уджалан лун чöжöн» кывъясöн;

з) 16 пункт «колö бергöдны» кывъяс бöрын содтыны «государственнöй пасйöм вылö воан лунсянь 10 уджалан лунöн» кывъяс.

2. «Государственнöй уджъяс збыльмöдан (государственнöй услуга сетан) административнöй регламентъяс дасьтан да вынсьöдан пöрадок йылысь» Коми Республикаса Правительстволöн 2009 во февраль 12 лунся 24 №-а шуöмын:
Государственнöй уджъяс збыльмöдан (государственнöй услуга сетан) административнöй регламентъяс дасьтан да вынсьöдан пöрадоклöн, мый вынсьöдöма шуöмöн (содтöд) 8 пунктын:

1) медводдза абзацын «вынсьöдöны Коми Республикаса лöсялана государственнöй органъясса юрнуöдысьяс» кывъяс вежны татшöм текстöн:

«оформитöны Коми Республикаса государственнöй органлöн лöсялана нормативнöй правовöй актöн, мый кырымалö Коми Республикалöн государственнöй органса юрнуöдысь либö сылысь могъяс олöмö пöртысь морт. Пасйöм правовöй актлысь баласö быть сöгласуйтöны Коми Республикаса государственнöй гражданскöй службаöн веськöдланiнкöд.»;

2) мöд абзацын «административнöй регламентъяс» кывъяс бöрын содтыны «, кöнi эмöсь мортлысь да гражданинлысь правояс да вöля доръян нормаяс, урчитöны организацияяслысь правовöй статус либö найö ведомстокостсаöсь,» кывъяс.

Вудж. Коснырева Е.Г., 5896  пас.
